
Tja, datt hävt wi alle irgend-
wie, einen Namen annen 

Wagen. Grade düsse Dage häb 
ick datt mol wedder hört, wör 
mi lange nich toumötte kamen 
düsse Utdruck. 

Wi datt Leben so spält, 
müssen wi use 95-jährige ohle 
Nachborin up ähren lästen Wech 
begleiten. Und bi düsse Gelä-
genheit krigste ock wedder Lüe 
tou seihne, dei man lange nich tou Gesichte 
krägen häst. Verjagst di, wi old alle wurn 
sünd, sühst di jo sülms nich. Und wenn du 
denn so dör dei Regen kikst, denn kummt di 
dei eine oder annere doch bekannt vör.

Und denn entdeckste son Lachen oder 
son bestimmten Utdruck innen Gesichte, 
und denn fallt di datt wi Schuppen vonne 
Ogen, und du weißt mit Mol, wer datt is und 
wo dei hängehört. 

Dei süht ut wi sien Vadder und hät ein 
Namen annen Wagen. So sä man datt an-
nertied, wenn dei Ähnlichkeit unverkennbar 
wör. 

Und sülms? Jou, dor kummt datt ock för, 
datt du mol anschnackt warst, ganz unver-

hofft, und di einer kennt, weil du 
ock einen Namen annen Wagen 
häst. 

Kannste jo nix för, is so. Ward di 
inne Wiege lägt. 

Wenn du noch jung bist, wudde 
sowatt nich so girne hören, aver 
wenn du öller warst, denn kannst 
di ock mol geschmeichelt föilen 
und föilst di tröge versett in ohle 
Tieden. 

Manigmol erwischst du di ock dorbi, 
datt du Dinge mokst oder sägst, dei diene 
Öllern ock all sägt oder mokt häft. Und denn 
denkste: Schiet nu bin ick old ! 

Und dor isset wedder, dei Namen annen 
Wagen. 

Nu häb ick ok hört, woher düsse Utdruck 
kummt. Wenn einer uppen Dörpe watt upp 
sick höil, denn har hei son Bleckschild an-
nen Ackerwagen mit Namen und Adresse. 
Wenn dei Perr denn mol dörgüngen, wüsste 
man, wo dei Wagen hänhörte. 

Dei harn toun Glücke ein Namen ann 
Wagen. Vandage is datt anners und nich tou 
ovetseihn, aver damals wör datt watt ganz 
Besönners.

Scharfe Augen
Das zweite Bild unterscheidet 
sich vom ersten durch fünf 
sachliche Veränderungen.

Sinnig
Bei euch, ihr Herrn, 
kann man das Wesen 
gewöhnlich aus dem 
Namen lesen.
Johann Wolfgang  
von Goethe

Gott, was krabbelt doch 
alles unter dem Namen 
„Mensch“ auf diesem 
Erdball herum!
Theodor Fontane

Liebe Kinder haben  
viele Namen.
Deutsches Sprichwort

Gute Werke  
haben keinen Namen.
Martin Luther

Up Platt van Renate Göllner ut Balge

Namen annen Wagen

